
കന്റെ ഭാൎയ്യയാക്കി നിന്റെ വീട്ടിലേക്കു എടുക്കാൻ നീ ഒരുക്കമുണ്ടൊ?  അവളെ നോക്കിക്കൊ.  ദീനമായിരിക്കുമ്പോൾ അവളെ തല്ലല്ലാ.  വെള്ളം കൊണ്ടുവരാൻ അവൾക്ക വഹിയാത്ത പക്ഷം നീ സഹായിച്ച കൊടുക്കണം.  അടിക്കുകയൊ ഉപദ്രവിക്കുകയൊ ചെയ്താൽ അവൾ ഇങ്ങോട്ടു പോരും”.  പിന്നെ പുരുഷൻ പറയും “ഞാൻ മറ്റൊരു സ്ത്രീയെ തൊട്ടിട്ടില്ല.  കണ്ട യാതൊരു സ്ത്രീയോടും ഞാൻ മന്ദഹാസം ചെയ്തിട്ടില്ല.  ആരെ കണ്ടാലും ഇവളും മന്ദസ്മിതം ചെയ്യരുത,  ചെയ്താൽ മടക്കി നിന്റെ വീട്ടിലേക്ക ഓടിക്കും”.  കല്യാണമദ്ധ്യെ പെണ്ണിനെ ഭൎത്താവിന്റെ വീട്ടിലേക്കു കൊണ്ടുപോകും.  അവന്റെ അമ്മ പെണ്ണിന്റെ കഴുത്തിൽ ഒരു കരുമണി ചരടകെട്ടണം.  അത കൊടുക്കേണ്ടത ജാതിയിലെ മൂപ്പനാകുന്നു.  പ്രധാനദൈവം കാളിയല്ലെങ്കിൽ ദുൎഗ്ഗയാണ.  ബിംബത്തിന്റെ സ്ഥാനത്ത കാളിയുടെ രൂപംകൊത്തിയ ഒരു ചെറിയ താലമാകുന്നു.  അത പണയം വെച്ചാൽ വലിയ സംഖ്യ വായ്പ കിട്ടും.  വീട്ടി എടുക്കാതിരിക്കയില്ലെന്ന നല്ല നിശ്ചയമുണ്ട.  കാലംതോറും ഉത്സവം ഉണ്ട.  ആ ദിവസം ഒമ്പത ആട്ടിനേയും ഒരു പോത്തിനേയും വെട്ടണം.  എണ്ണയിൽ അപ്പം വാൎത്തുകൊണ്ടിരിക്കുമ്പോൾ കൂട്ടത്തിൽ ഒരുവന്ന ഉറച്ചിൽ ഉണ്ടാകും.  എന്നാൽ അവൻ തിളെക്കുന്ന എണ്ണയിൽ നിന്ന ഒരു അപ്പം എടുത്ത അതിന്മേലെ എണ്ണ കയ്യകൊണ്ട തലയിൽ പുരട്ടും.  വെട്ടിയതിൽ ഒരു ആട്ടിന്റെ കഴുത്തിൽനിന്ന രക്തം കുടിച്ചിട്ട അരുളപ്പാടുണ്ടാകും.


 കുമ്പാരൻ

കുമ്മാരൻ, കൊശവൻ എന്നൊക്കെ പേരുണ്ട.  (സംസ്കൃതം കുംഭകാരൻ).  ബ്രാഹ്മണൻ പുരോഹിതൻ.  ഉരിയദേശത്ത വിധവാവിവാഹം നടപ്പുണ്ട.  എല്ലാവരും മാംസം ഭക്ഷിക്കും.  പൂൎവ്വം എല്ലാം ഒന്നായിരുന്നു.  ഈ കാലം തെലുങ്കർ, ഉത്തരതമിഴർ, ദക്ഷിണതമിഴർ, ഇങ്ങിനെ പിരിഞ്ഞിരിക്കുന്നു.  തമ്മിൽ തമ്മിൽ കൊള്ളക്കൊടുക്കയില്ല.  തെക്കെകന്നടത്തിൽ അളിയസന്താനക്കാരാണ.  തമിഴൎക്ക പൂണുനൂലുണ്ട.  ശിശുവിവാഹം വിധവാവി

